
條目： 

《善見變化文殊師利問法經》 

內容： 

472 佛說大乘善見變化文殊師利問法經  宋天息災譯 

佛為文殊說真實四聖諦法，四念處……八正道法。 

本經立有我論：「我若得此，即能遠離一切虛假，得隨意生。若觀我見，不離道諦，即

得彼法，所作隨意。……若阿羅漢能知此我，彼臨命終時，自見所生，棄捨本心得佛

菩提，隨意所樂自在而往，即得至於無為界故」。「我集一切法」。「一切不生法中，有

所見故」。我與貪瞋癡即涅槃說相合。末期之說也。 

 

出處： 

佛為文殊說真實四聖諦法，四念處……八正道法。 

※參見《佛說大乘善見變化文殊師利問法經》卷 1 (CBETA, T14, no. 472, p. 514, c8-p. 

516, b5)。 

本經立有我論：「我若得此，即能遠離一切虛假，得隨意生。若觀我見，不離道諦，即

得彼法，所作隨意。……若阿羅漢能知此我，彼臨命終時，自見所生，棄捨本心得佛

菩提，隨意所樂自在而往，即得至於無為界故」。「我集一切法」。「一切不生法中，有

所見故」。我與貪瞋癡即涅槃說相合。末期之說也。 

※參見《佛說大乘善見變化文殊師利問法經》卷 1 (CBETA, T14, no. 472, p. 514, c26-p. 

515, b8)： 

「又復思惟，一切行虛假故，一切行苦惱故，一切行即無相故。我若得此，即能遠離

一切虛假，得隨意生。若觀我見，不離道諦，即得彼法，所作隨意。復於彼法，憶念

無惑，於一切法，心無差別，能如是知，即得遠離不信、疑惑、毀謗、讚歎，得此解

脫一切我苦。我於是時，無有少分，而難作者。若阿羅漢能知此我，彼臨命終時，自

見所生，棄捨本心得佛菩提，隨意所樂自在而往，即得至於無為界故，彼得此苦智、

法智。若了知我集一切法，生不信心，疑惑、誹謗、種種怖畏。若不信此法，盡此集

故，彼作是思惟，決定滅諦。 

「彼復思惟，此法應如是作，得滅諦故。是法若作此，決定滅作，是決定彼意，心生

疑惑，命終之後墮大地獄中，云何名如實思惟？生一切法故。」 

爾時文殊師利童子白佛言：「世尊！云何見四聖諦心？」 



佛告文殊師利：「若見一切法即不生故，即見苦諦；若見出生一切法消除故，即是集

諦；若見最上涅盤一切寂靜法相，即是滅諦；若見究竟一切法性即是道諦。文殊師

利！若彼見此四聖諦非實、非虛，是善法、是不善法，是有漏、是無漏，是世間、是

出世間，是有為智、是無為智，是無變異法，是觀苦集了別智法，即決定滅諦，乃至

決定法界道諦，不可改變。何故一切愚迷眾生耽著欲樂，於此實相法中，而生迷惑？

彼諸眾生，於寂滅法，不諦思惟，乃至一切法，寂靜自性，不得現前。不知此法非

取、非捨、非離取捨，在彼貪界，顯現涅盤，瞋界、癡界乃至輪迴界，悉能現彼涅盤

寂靜界故。若於一切法，能現如是自性平等，當得一切法中自在無礙。云何不知彼真

實法？若於不生、不滅法，心同虛空，即佛平等不可得故，法平等不可得故，僧平等

不可得故，乃至涅盤寂靜平等亦不可得故。如是於一切未曾有法，不生疑惑，即得離

疑。不生、不出，至一切最勝涅盤寂靜界故。文殊師利！如是真諦一切法不可見，是

故須菩提而不往詣禮如來足。如須菩提尚得無我，況復如來云何而見？勿作是解。文

殊師利！如是一切不生法中有所見故，即非見四聖諦。」 

 

條目： 

《妙吉祥菩薩所問大乘法螺經》 

內容： 

473 佛說妙吉祥菩薩所問大乘法螺經 宋法賢 譯 

明三十二相、八十種好之功德。八十種好，與常說全異，乃卍相也。 

 

出處： 

※參見《佛說妙吉祥菩薩所問大乘法螺經》卷 1 (CBETA, T14, no. 473, p. 517, c14-p. 

518, b17)。 

 

條目： 

《大寶積經．法界體性無分別會》 

內容： 

310 之 8  大寶積經法界體性無分別會 梁曼陀羅譯 

A.文殊師利童子說法──法界體性。 

A. 法界無污染、無縳脫──為舍利弗說。 

B. 二百比丘離去，化人與論而調伏之。回向文殊師利，以衣供養。   文殊為阿難論

調伏與增上慢，善解脫。──此節與寶積經大同，但引申發揮之多。 



C.為寶上天子說「授記」；「得自在」；「初發心」；「久行」；「不退轉」；「一生」；「不生

得自在」。 

D. 佛為寶上天子授記，說授記。 

E. 降魔。魔來。非魔所能嬈亂。文殊使魔王化為佛身，說「菩提」。文殊又化舍利弗

為佛身，與魔(如來身)共論菩提。 

此經特聲聞增上慢，降魔，並依法界無二之義。似後出。 

 

出處： 

A.文殊師利童子說法──法界體性。 

※參見《大寶積經》卷 26 (CBETA, T11, no. 310, p. 143, a20-b12)： 

爾時文殊師利童子即白佛言：「世尊！當說何法？」 

佛言：「說於法界體性因緣。」 

文殊師利言：「世尊！一切諸法界法界體性，世尊！出法界外無有所聞。世尊云何言因

法界演說於法？」 

佛言：「文殊師利！憍慢眾生若聞此法生於驚怪。」 

文殊師利言：「世尊！法界體性無有驚怪。世尊！是驚怪者即法界體性。」 

爾時大德舍利弗問於文殊師利童子：「文殊師利！若一切法皆法界體性，眾生何處有污

染、淨？法界體性無污淨故。」 

文殊師利言：「大德舍利弗！是諸眾生身見顛倒，安住我勝、我所勝。是凡夫人發起我

想，是眾生等執著我想及著他想起心、心數法，是心、心數法造作諸業若善不善，是

諸眾生行業因故獲得果報。大德舍利弗！若已有生即有染污，是污染者法界體性。大

德舍利弗！若知污染是法界體性，是名白淨然第一義無有污淨，若污染法、若白淨

法。」 

文殊師利說是法時，出百比丘悉斷諸漏得無漏心。爾時大德舍利弗語文殊師利童子

言：「所說法界無有錯謬，說是法已過百比丘悉斷諸漏得無漏心。」 

A. 法界無污染、無縳脫──為舍利弗說。 

※《大寶積經》卷 26 (CBETA, T11, no. 310, p. 143, a27-c7)。 

B. 二百比丘離去，化人與論而調伏之。回向文殊師利，以衣供養。 

※參見《大寶積經》卷 26 (CBETA, T11, no. 310, p. 143, c7-p. 144, a26)。 

  文殊為阿難論調伏與增上慢，善解脫。──此節與寶積經大同，但引申發揮之多。 

※參見《大寶積經》卷 26 (CBETA, T11, no. 310, p. 144, b10-p. 145, a13)。 

C.為寶上天子說「授記」；「得自在」；「初發心」；「久行」；「不退轉」；「一生」；「不生



得自在」。 

※參見《大寶積經》卷 26 (CBETA, T11, no. 310, p. 145, a14-p. 146, c29)。 

※參見《大寶積經》卷 27 (CBETA, T11, no. 310, p. 147, a22-p. 148, a18)。 

D. 佛為寶上天子授記，說授記。 

※參見《大寶積經》卷 27 (CBETA, T11, no. 310, p. 149, a2-23)： 

爾時大德阿難語寶上天子言：「天子！汝得大利。如來說汝無上道記。」 

天子言：「大德阿難！都無有法，不說受記。何以故？色非菩薩，非說色記；受想行識

非菩薩，非說識記。地界非菩薩，非說地界記；水火風界亦非菩薩，非說風界記。眼

非菩薩，非說眼記；耳鼻舌身意非菩薩，非說意記。名色非菩薩，非說名色記。過去

未來現在非菩薩，非說三世平等之記。因見非菩薩，非說因見記。生滅非菩薩，非說

生滅記。大德阿難！菩薩名者即是假名，是寂靜句。若法究竟是寂靜者，無有受記。

大德阿難！夫受記者，攝取一切言所說法。大德阿難！亦無有法菩薩可執，若內若

外、若善若不善、若有為無為，然後受記。大德阿難，菩薩記者，一切諸法無有所屬

名為受記，一切法不取是名受記，一切法無處是名受記，一切法無居是名受記，一切

法無出是名受記，一切諸法無有妄想是名受記。大德阿難！夫菩薩者如是受記。」 

爾時世尊讚寶上天子言：「善哉善哉！天子！菩薩通達是諸法故，則能如是說於受記。

如諸佛世尊說於無上菩提道記。」 

E. 降魔。魔來。非魔所能嬈亂。文殊使魔王化為佛身，說「菩提」。文殊又化舍利弗

為佛身，與魔(如來身)共論菩提。 

※參見《大寶積經》卷 27 (CBETA, T11, no. 310, p. 149, a23-p. 150, b15)。 

 


